КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Туристскӧй да мукӧд рекреационнӧй могъяс вылӧ республиканскӧй тӧдчанлуна торйӧн ёна видзан вӧр-ва мутасъясӧн вӧдитчан режим йылысь
«Торйӧн ёна видзан вӧр-ва мутасъяс йылысь» Федеральнӧй оланпаслӧн 24 да 35 статьяяс, «Гӧгӧртас видзӧм йылысь» Федеральнӧй оланпаслӧн  6, 21 да 22 статьяяс, «Россия Федерацияын туристскӧй уджлӧн подувъяс йылысь» Федеральнӧй оланпаслӧн 1 да 13 статьяяс, «Коми Республикаын гӧгӧртас видзан юкӧнын йитӧдъяс ладмӧдӧм йылысь» Коми Республикаса Оланпасын 3 статьялӧн 1 юкӧнса 92 пункт серти Коми Республикаса Веськӧдлан котыр шуис:
1. Индыны, мый республиканскӧй тӧдчанлуна торйӧн ёна видзан вӧр-ва мутасъяслӧн туристскӧй да мукӧд рекреационнӧй ресурсъясӧн вӧдитчӧны индӧм мутасъяс торйӧн видзӧм вылӧ индӧм режим да гӧгӧртас вылӧ медпозяна сьӧкталун тӧд вылын кутӧмӧн. 

2. Республиканскӧй тӧдчанлуна торйӧн ёна видзан вӧр-ва мутасъясын туристскӧй да мукӧд рекреационнӧй удж збыльмӧдӧны туристскӧй да мукӧд рекреационнӧй могъяс вылӧ наӧн вӧдитчан условиеяссӧ Коми Республикаса вӧр-ва озырлун да гӧгӧртас видзан министерствокӧд ладмӧдӧм серти. 

3. Туристскӧй да мукӧд рекреационнӧй могъяс вылӧ республиканскӧй тӧдчанлуна торйӧн ёна видзан вӧр-ва мутасъясӧн вӧдитчан условиеяс ладмӧдан пӧрадокыс индыссьӧ Коми Республикаса вӧр-ва озырлун да гӧгӧртас видзан министерствоӧн. 

